
sþ. 296. Tillaga til þingsályktunar [130. mál]
um lánsfjárútvegun til iðnaðarins.

Flm. Skúli Guðmundsson, Bjarni Ásgeirsson.

Alþingi ályktar að fela ríkisstjórninni að taka til rækilegrar athugunar, hvernig
auðveldast og hagkvæmast verði bætt úr lánsfjárþörf iðnaðarins. Skal sérstaklega
athugað, hvort framkvæmanlegt og heppilegt sé að koma nú þegar á fót sérstakri
bankastofnun fyrir iðnaðinn. Þyki ekki tiltækilegt að koma upp slíkri stofnun þegar
að lokinni þessari athugun, séu athugaðir möguleikar til fjármagnsútvegunar til
aukinna lánveitinga handa iðnaðinum. með starfsemi sérstakra lánadeilda hjá ein-
hverjum af þeim bönkum, sem nú eru starfandi, þar til sérstakur iðnbanki verður
stofnaður.

Álit og tillögur um þetta efni verði lagt fyrir næsta Alþingi.

Greinargerð.

Iðnaðarnefnd neðri deildar hefur verið sent uppkast að frumvarpi til laga um
stofnun iðnbanka. Flutningsmenn þessarar tillögu, sem báðir eiga sæti í iðnaðar-
nefnd Nd., viðurkenna fyllilega nauðsyn þess, að bætt verði úr lánsfjárþörf iðn-
aðarins. En þeir telja því máli betur borgið með því að fela ríkisstjórninni nú þegar
athugun og undirbúning málsins milli þinga, heldur en með því að bera fram frv.,
sem ekki hefur hlotið nægan undirbúning og vitað er um fyrir fram og viðurkennt,
að ekki muni fá fullnaðarafgreiðslu á þessu þingi, þannig að málið stæði á sama
stigi í byrjun næsta þings, ef ekki væri annað gert en að flytja frv. Þess vegna
er tillaga þessi nú fram borin.


